
Oito mozos e mozas voluntarios de Lalín recupera a "historia de vida" dos maio-
res para ofrecerlles unha atención personalizada  
 
Venres, 18 Setembro 2015 11:50

• A directora xeral de Xuventude e Voluntariado, Cecilia Vázquez, visitou hoxe este proxecto, coordinado pola Asociación para a Protec-
ción dos anciáns de Lalín e comarca (APALC)

• O Goberno galego inviste 4.800 euros en financiar esta actividade, que conta con 480 xornadas de acción voluntaria

• Ao abeiro do Servizo de Voluntariado Xuvenil da Xunta, este ano estanse a desenvolver na comarca do Deza 5 proxectos con 31 par-
ticipantes

Oito mozos e mozas de entre 18 e 30 anos están a desenvolver en Lalín o proxecto de voluntariado “Relato de Vida: lembrando pasado, 
construíndo futuro”, que ten por obxectivo principal coñecer a “historia de vida” das persoas maiores co fin de poder proporcionarlles 
unha atención integral máis personalizada.

A directora xeral de Xuventude e Voluntariado, Cecilia Vázquez, visitou hoxe esta iniciativa, que está coordinada pola Asociación para a 
protección dos anciáns de Lalín e comarca (APALC) e que suma un total de 480 xornadas de acción voluntaria.

A Xunta inviste 4.800 euros neste proxecto a través do Servizo de Voluntariado Xuvenil, un programa “pioneiro en toda España 
que conxuga os beneficios da acción voluntaria como a solidariedade, a sensibilización cos máis vulnerables, ou o compromiso coa 
sociedade, coa importancia que para os propios mozos e mozas ten participar nesta experiencia de educación non formal”, explicou 
Vázquez.

En total, ao abeiro desta iniciativa, este ano estanse a devolver na comarca do Deza un total de 5 proxectos no que participan 31 volun-
tarios. Ademais do coordinado por APALC, tamén participan o concello de Vila de Cruces, Protección Civil de Vila de Cruces, a Asociación 
de pais de persoas con discapacidade intelectual de Lalín e a Asociación de voluntarios Amencer.

En toda Galicia, o número de voluntarios ascende a un total de 830, que toman parte en 128 proxectos grazas a un investimento de 
500.000 euros, un 13,5 por cento máis que o ano pasado.

As actividades prioritarias do Servizo de Voluntariado Xuvenil son a de recuperación da cultura, arte e tradicións populares; as activida-
des con colectivos en situación de risco, colectivos xuvenís ou relacionadas coa igualdade de xénero; os programas de voluntariado no 
ámbito familiar; e os de colaboración nos trazados xacobeos.

Os participantes nestas accións poderán solicitar unha certificación oficial da experiencia adquirida, que poderán engadir aos seus 
currículos. Galicia “tamén é pioneira” na certificación deste tipo de experiencia, unha das grandes novidades da Lei de Acción Voluntaria 
de Galicia, aprobada por unanimidade no Parlamento galego en novembro de 2011.

Un grupo de mozos promove en Santa Comba o deporte ao aire libre grazas 
á colaboración de Xuventude  
 
Luns, 21 Setembro 2015 09:41

Un grupo de 5 mozos de Santa Comba están a organizar esta fin de semana o proxecto “Deporte Xove na Rúa”, co obxectivo de pro-
mover entre a mocidade o deporte non federado en espazos ao aire libre. Está iniciativa está financiada pola Consellería de Traballo e 
Benestar cun orzamento de 4.000 euros.

A directora xeral de Xuventude e Voluntariado, Cecilia Vázquez, visitou hoxe aos participantes deste grupo, que se marcou como obxec-
tivo “devolver o deporte á rúa, practicándoo por simple diversión”, polo que organizaron actividades como carreiras urbanas, torneos de 
baloncesto, fútbol e voleibol 3x3 na praza, xogos tradicionais ou ruta BTT.

Este proxecto inscríbese no programa de participación xuvenil Iniciativa Xove, pioneiro en todo o Estado. Neste programa, a Adminis-
tración non indica aos mozos e mozas o que teñen que facer, senón que lles solicita as súas propias propostas para despois apoialas, 
co obxectivo de estimular o liderado, a creatividade e o talento xuvenil.

Iniciativa Xove está aberta á participación de asociacións formalmente constituídas e de grupos informais de mozos e mozas. O Gober-
no galego financia ao cen por cento todos os proxectos presentados, cun máximo de 4.000 euros. Todos os beneficiarios que o solicitan 
reciben un anticipo do 80 por cento sobre o total da cantidade concedida.

Vázquez lembrou, ademais, que este ano é a primeira edición onde as experiencias, competencias e habilidades adquiridas mediante o 
desenvolvemento de proxectos de Iniciativa Xove contarán cunha certificación oficial expedida pola Xunta. Galicia é “a primeira comu-
nidade autónoma e, polo de agora, a única” que certifica as competencias adquiridas en programas de educación non formal.

NOvAS E AcTIvIDADESEN PORTADA

Sorteo Carné Xove: teléfono móbil  
 
Martes, 15 Setembro 2015 10:13

A dirección Xeral de Xuventude e Voluntariado, en colaboración con Abanca, sortea un teléfono móbil Primux Omega 5.

Podes participar enviando xa o formulario ata as 9.00 h do venres, día 16 de outubro de 2015.

O premio poderanse retirar na Dirección Xeral de Xuventude en Santiago de Compostela, ou no lugar que se concerte coa persoa gaña-
dora do sorteo. O gañador deberá presentar o carné xove en vigor.

O gañador deste sorteo publicarase aqui o mesmo día 16 de outubro a partir das 12 horas.

Mobilidade transnacional xuvenil Galeuropa 2015, BS324B  
 
Martes, 15 Setembro 2015 10:47

Publicada nova relación de entidade sen ánimo de lucro beneficiaria.

Axudas para máster universitario en Galicia  
 
Mercores, 16 Setembro 2015 10:53

A Consellería de Educación convoca axudas para financiar os gastos derivados da matrícula nun 
máster universitario oficial ofertado polas universidades do Sistema universitario de Galicia no 
curso 2015/16.

Requisitos:

a) Estar en posesión dun título universitario, expedido con anterioridade ao 1 de xaneiro de 2013, 
que lle dea acceso aos estudos de máster universitario.

b) Estar matriculado/a no curso 2015/16 nun máster universitario oficial ofertado polas universidades do Sistema universitario de 
Galicia, dun mínimo de 60 créditos.

c) Residir na Comunidade Autónoma de Galicia como mínimo nos tres últimos anos anteriores á data da publicación desta convo-
catoria. 

d) Estar inscrito/a como demandante de emprego, como mínimo, durante un período de 180 días no ano inmediatamente anterior 
contado de data a data desde a data de presentación da solicitude.

Contía da axuda: 

A contía da bolsa cubrirá o importe correspondente a 60 créditos de primeira matrícula do máster universitario.

O prazo para presentar solicitudes estará aberto ata o 16 de outubro de 2015.

As solicitudes poden tramitarse en https://sede.xunta.es co procedemento ED421A.

Máis información no DOG do 16 de setembro de 2015.

Galeuropa: estadías prácticas en Europa  
 
Luns, 21 Setembro 2015 07:51

A Asociación Erasmus Compostela convoca 20 estadías prácticas formativas en empresas, de dous meses de duración, en Reino 
Unido, Italia e Portugal para mozos e mozas de menos de 25 anos.

O obxectivo desde programa, ao abeiro da orde convocada pola Consellería de Traballo e Benestar 
con cargo ao Programa Operativo de Emprego Xuvenil cun dobre obxectivo: que se reforce a súa 
empregabilidade e as competencias profesionais ao mesmo tempo que adquiren competencias en 
idiomas estranxeiros.

Requisitos:

- Deberán estar inscritos e inscritas no ficheiro do Sistema Nacional de Garantía Xuvenil (SNGX) 
no eido da Comunidade Autónoma de Galicia.

- Deberán ter menos de 25 anos, ou menos de 30 se teñen un grao de discapacidade igual ou superior ao 33%. O requisito da idade 
debe cumprirse no momento de solicitar inscrición no ficheiro do Sistema Nacional de Garantía Xuvenil. Deberán dispor da Tarxeta 
Sanitaria Europea.

- Non ter traballado nos 30 días anteriores ao momento de recibir a actuación.

- Non ter recibido accións educativas que comporten máis de corenta horas mensuais nos noventa días naturais anteriores ao mo-
mento de recibir a actuación.

- Non ter recibido accións formativas que comportan máis de corenta horas mensuais nos trinta días naturais anteriores ao momento 
de recibir a actuación.

Os mozos e mozas comezarán a estadía o 30 de setembro e rematarana o 30 de novembro, tempo durante o cal realizarán 100 horas 
prácticas ao mes en empresas multidisciplinares vencelladas ao perfil de cada participante e máis de 50 horas de idiomas na lingua de 
traballo de destino. Para a organización, contarán cun titor que fale castelán no país de destino.

Mais información en:

http://www.esnsantiago.com/galeuropa/
galeuropa@esnsantiago.com

Boletín Eurodesk de setembro de 2015  
 
Luns, 21 Setembro 2015 07:57

Boletín Eurodesk de setembro 2015

NOvAS FORMAcION            cURSOS DE TEMPO lIbRE

Curso de Monitor/a de actividades de tempo libre en Ponteareas       
Mercores, 16 Setembro 2015 08:39

A Escola de tempo libre Fervenza organiza un curso intensivo de Monitor/a de actividades de 
tempo libre en Ponteareas.

Datas: do 19 ao 22 de novembro de 2015 na biblioteca municipal.

Máis información na Escola de tempo libre Fervenza, teléfono 606 321 636.

http://escolafervenza.es

Curso de Director/a de actividades de tempo libre en Boiro       
Mercores, 16 Setembro 2015 08:55

A Escola Galega de tempo libre organiza un curso de directores de tempo libre en Boiro.

O curso consta dunha fase teórico-práctica de 150 horas lectivas e outra práctica de 14 días de 
actividade nun campamento ou 150 horas nunha entidade de tempo libre.

Lugar: Centro Social de Boiro. Rúa Poeta Manuel María s/n.

Datas: 28 e 29 de decembro Luns e Martes vacacións Nadal.

Outubro: 17, 24, 31

Novembro: 7, 14, 21, 28

Decembro: 5, 12, 19, 26, 28, 29, e 20 horas máis de traballo fora do horario lectivo.

Requisitos:

- Estar en posesión do Título de Monitor de Actividades de Tempo Libre.

- Estudos de Bacharelato ou equivalente.

- Experiencia como monitor Titulado de 300 horas ou 30 días en campamento.

Máis información:

http://www.escolagalegadetempolibre.es/

PREMIOS E cONcURSOS  PREMIOS E cONcURSOS

XIII edición do Premio de ilustración e narración Pura e Dora Vázquez 
 
Luns, 21 Setembro 2015 09:05

A Deputación de ourense convoca a XIII edición do Premio de ilustración e narración “Pura e Dora 
Vázquez” de literatura infantil e xuvenil, nas modalidades de narración e ilustración.

A) Bases modalidade narración:

A este premio poderán concorrer todos aqueles autores de calquera nacionalidade que presenten 
os seus orixinais en lingua galega. Os textos presentados han de ser inéditos e totalmente orixinais.

As obras, cuxa temática será libre pero acaída para o público infantil ou xuvenil, terán unha exten-
sión mínima de 25 páxinas e máxima de 100 páxinas, formato A4, fonte times new roman, tamaño 
de letra 12 e interliñado 1,5 liñas.

Os concursantes remitirán seis exemplares da obra nun sobre pechado indicando no exterior do 
paquete “Premio Pura e Dora Vázquez de Narración”, ao seguinte enderezo:

Deputación Provincial de Ourense
Rexistro Xeral
Rúa do Progreso, 32
32003 Ourense

As obras remitidas irán asinadas exclusivamente con pseudónimo.

Dentro do sobre introducirase outro sobre pechado en cuxo exterior figurará o pseudónimo do autor e título da obra, e no seu in-
terior os seguintes datos: título da obra, nome, apelidos e pseudónimo do autor, enderezo postal, teléfono, enderezo electrónico e 
unha fotocopia do DNI.

O prazo de admisión de orixinais remata o 31 de decembro de 2015.

Para esta modalidade de narración establécese un premio de 1.500 €.

B) Modalidade ilustración:

Poderán concorrer ó premio tódolos ilustradores de calquera nacionalidade que presenten as súas ilustracións inéditas e orixinais, 
non menos de dez, tomando como base o texto premiado na modalidade de narración deste XIII Premio “Pura e Dora Vázquez” e a 
el referidas.

As ilustracións deberán adaptarse ao tamaño do libro, que será o seguinte:

a. Ilustración de portada: 145 x 210 mm, tamaño visible da portada co libro pechado, sen sangue. 513,6 x 216 mm tamaño total 
incluíndo solapas, contraportada e sangue.
b. Ilustracións interiores: 296 x 216 mm dobre páxina con sangue.

O prazo de admisión de orixinais remata o 31 de marzo de 2016.

Os concursantes remitirán as ilustracións nun sobre pechado indicando no exterior do paquete “Premio Pura e Dora Vázquez de 
Ilustración”, ao seguinte enderezo:

Deputación Provincial de Ourense
Rexistro Xeral
Rúa do Progreso, 32
32003 Ourense.

As obras remitidas irán asinadas exclusivamente con pseudónimo.

Dentro do sobre introducirase outro sobre pechado en cuxo exterior figurará o pseudónimo do autor e título da obra, e no seu in-
terior os seguintes datos: título da obra, nome, apelidos e pseudónimo do autor, enderezo postal, teléfono, enderezo electrónico e 
unha fotocopia do DNI.

Para esta modalidade de ilustración establécese un premio de 1.500 €.

Máis información no BOP de Ourense do 17 de setembro de 2015 e en www.depourense.es

 NOvAS DE EMPREGO EMPREGO PUblIcO

Xuíz/a de paz titular de Miño    
 
Mercores, 16 Setembro 2015 11:21

O Tribunal Superior de Xustiza de Galicia convoca a concurso a praza de xuíz/a de paz titular de Miño.

Os requisitos para acceder á praza son ser español, maior de idade, non atoparse impedido física nin psiquicamente para o desenvolve-
mento da función xudicial, estar en posesión dos dereitos civís, non ter sido condenados por delito mentres non se obtivera a rehabili-
tación, nin procesado ou inculpado por delito doloso en tanto non sexa absolto ou se dite auto de sobresemento.

Non se esixe, nin para titular nin para substituto, a licenciatura en Dereito nin coñecementos xurídicos específicos.

O prazo para presentar solicitudes estará aberto ata o 30 de setembro de 2015. 

Máis información no BOP da Coruña do 16 de setembro de 2015.

Facultativo especialista da Área de Medicina Nuclear 
Venres, 18 Setembro 2015 07:02

Galaria convoca proceso selectivo para vinculación temporal dunha praza de facultativo especialista da Área de Medicina Nuclear.

O prazo de presentación de solicitudes estará aberto ata o 6 de outubro de 2015.

Máis información no DOG do 17 de setembro de 2015 e en www.sergas.es

Auxiliar administrativo en Noia
Luns, 21 Setembro 2015 08:20

O Concello de Noia fai unha convocatoria para cubrir de forma interina unha praza de auxiliar administrativo.

O prazo para presentar solicitudes estará aberto ata o 13 de outubro de 2015.

Máis información no BOP da Coruña do 21 de setembro de 2015 e na OMIX de Noia, teléfono 981 821 395.

Bolsa de traballo no Barco de Valdeorras
Luns, 21 Setembro 2015 09:41

O Concello do Barco de Valdeorras fai unha as bases para a formación dunha bolsa de traballo para a categoría de peón de parques e 
xardíns para posibles coberturas temporais.

O prazo para presentar solicitudes estará aberto ata o 29 de setembro de 2015.

Máis información no BOP de Ourense do 19 de setembro de 2015 e en www.concellodobarco.org

Convocadas 20 prazas de Titulados Superiores do Instituto Nacional de Seguri-
dade e Hixiene no Trabal 
Luns, 21 Setembro 2015 12:50

O Ministerio de Emprego e Seguridade Social, convoca estas prazas polo sistema de oposición. 

O prazo de presentación de solicitudes é de 20 días naturais, contados a partir da publicación no BOE.

Máis información BOE do 19 de setembro de 2015. www.boe.es

Convocadas 10 prazas de enfermeiros de Institucións Penitenciarias 
Luns, 21 Setembro 2015 12:53

O Ministerio do Interior, convoca estas prazas polo sistema de oposición. O prazo de presentación de solicitudes é de 20 días naturais, 
contados a partir da publicación no BOE.

Máis información BOE do 21 de setembro de 2015. www.boe.es

Convocadas 30 prazas do Corpo de Xestión da Seguridade Social (Auditoría e 
Contabilidade)
Luns, 21 Setembro 2015 12:54

O Ministerio de Emprego e Seguridade Social, convoca estas prazas polo sistema de oposición. 

O prazo de presentación de solicitudes é de 20 días naturais, contados a partir da publicación no BOE.

Máis información BOE do 21 de setembro de 2015.  www.boe.es

Convocadas 22 prazas do Corpo Superior de Interventores e Auditores da Seguri-
dade Social
Luns, 21 Setembro 2015 12:55

O Ministerio de Emprego e Seguridade Social, convoca estas prazas polo sistema de oposición.

O prazo de presentación de solicitudes é de 20 días contados a partir da publicación no BOE.

Máis información BOE do 21 de setembro de 2015.  www.boe.es

Convocada oferta emprego 2015 Concello de Pontevedra
Luns, 21 Setembro 2015 12:57

A oferta de emprego do persoal funcionario é 9 prazas administrativo, 3 de auxiliar, e 2 de subalterno.

As de persoal laboral de diversas categorías son: 22 prazas repartidas en diversas categorías.

O prazo máximo da convocatoria destes procesos é de 1 ano.

Máis información Boletín Oficial da Provincia de Pontevedra do 18 de setembro de 2015.

www.boppo.es

Convocadas Bolsas Robert Schuman 2015
Luns, 21 Setembro 2015 12:57

Estas bolsas son ofertadas polo Parlamento Europeo para que os titulados universitarios fagan prácticas con obxecto de permitirlles 
completar os coñecementos adquiridos durante os estudos.

A duración destas prácticas é de 5 meses.

Máis información www.europarl.europa.eu .+325/430024888

Xuíz/a de paz titular de Guitiriz
Martes, 22 Setembro 2015 08:42

O Concello de Guitiriz convoca a concurso a praza de xuíz/a de paz titular do concello.

Os requisitos para acceder á praza son ser español, maior de idade, non atoparse impedido física nin psiquicamente para o desenvolve-
mento da función xudicial, estar en posesión dos dereitos civís, non ter sido condenados por delito mentres non se obtivera a rehabilitación, 
nin procesado ou inculpado por delito doloso en tanto non sexa absolto ou se dite auto de sobresemento.

Non se esixe, nin para titular nin para substituto, a licenciatura en Dereito nin coñecementos xurídicos específicos.

O prazo para presentar solicitudes estará aberto ata o 8 de outubro de 2015. 

Máis información no BOP de Lugo do 22 de setembro de 2015 e na OMIX de Guitiriz, teléfono 982 370 109.

NOvAS DE EMPREGO EMPREGO PRIvADO

Ofertas Servizo Público de Emprego 18/09/2015      
 
Venres, 18 Setembro 2015 06:31

Psicólogos/as clínicos e/ou sanitarios

- Localidade: (Cervo) Lugo

- Nº oferta: 12/2015/10003

- Data: 18/09/2015

- Requisitos: necesítanse psicólogos/as clínicos.

Enxeñeiros de montes

- Localidade: (Valga) Pontevedra

- Nº oferta: 12/2015/10330

- Data: 18/09/2015

- Requisitos: necesítase enxeñeiro/a de montes.

Acróbatas

- Localidade: Ourense

- Nº oferta: 12/2015/10414

- Data: 18/09/2015

- Requisitos: acróbatas para número que consiste en motoristas acróbatas introdúcense nunha bola metálica que ha de virar impulsada 
por eles dende dentro e que terminará abríndose para que dous deles queden na parte superior e dous na parte inferior.

Formadores de formación ocupacional non regulada

- Localidade: Lugo

- Nº oferta: 12/2015/10460

- Data: 18/09/2015

- Requisitos: necesítase docente para impartir módulo de inglés para curso de creación e xestión de viaxes combinadas e eventos. Im-
prescindible acreditación docente e un ano de experiencia no sector turístico.

Aplicadores de praguicidas

- Localidade: Ourense

- Nº oferta: 12/2015/10473

- Data: 18/09/2015

- Requisitos: traballos de desinsectación, desratización e pragas.

Máis información no 012 e en http://emprego.xunta.es/cmspro/contido/botones/ofertasEmpleo/

NOvAS DAS cASAS DE XUvENTUDE E OMIX OMIX

Actividades para á Xuventude no Concello de Mos    
Mercores, 16 Setembro 2015 10:41

Dende a Omix do Concello de Mos, convocan as seguintes actividades dirixidas a xuventude.

Cursos de Inglés (Nivel de iniciación e avanzado) dende outubro 2015 a maio 2016.

Grupo iniciación: martes e xoves, de 19:30 a 21:00h.

Grupo Avanzado: luns e mércores, de 19:30 a 21:00h.

Inauguración da Pista de Skate: nas Pozas (Petelos) Mos ; o venres 25 de setembro ás 18:30 coa exhibición deportiva da asociación 
marín pro-riders (skate,bmx e scooter) e unha exhibición de hip-hop a cargo de Maison.

Máis información na OMIX de Mos, teléfono: 986 339 404.

omix@concellomos.es

Curso de Herboristería, Herbas Medicinais en Vilanova de Arousa    
Xoves, 17 Setembro 2015 11:22

A Concellería de Xuventude de Vilanova de Arousa informa da convocatoria dun Curso de Herboristería, Herbas Medicinais.

A través do Programa Actívate da Deputación de Pontevedra.

De 40 horas de duración. Gratuíto.

Vaise celebrar no Pazo de Vistarreal.

Os participantes recibirán un diploma pola súa asistencia.

Para anotarse ou para recibir máis información, deberán acudir á OMIX, sita detrás do concello ó lado da oficina da ORAL, ou ben cha-
mar ó telf.: 986554845, ou ben por mail en: omix@vilanovadearousa.com




